
Openbaring 20 deur Daniél Grobbelaar ontvang op 27
Augustus 2018
“Kneg van MY Liefde-Vader-Hart! Skryf nou weer met
gehoorsaamheid aan MY Oproep in jou hart! Los al jou
laste en bekommernisse voor MY Voete van
Bevryding! Jy, MY kind, kyk net op na MY en wyk nie af
met jou aangesig na links of regs nie! Soos EK voor MY
Volk uittrek, so trek EK voor jou uit! EK IS!
MY Volk van Waarheid!
Daar waar Sy, MY Waarheidsliefling, met Liefde
verwelkom was, ddar is EK en MY Volk, EEN!
MY Boerevolk! My geliefde kindertjies! Luister na die
Stem van julle VADER, want EK IS HY! EK bring julle
nou na die Kruispad, waar julle nou kan besluit uit julle
vrye wil: EK of MY teenpool, LIEFDE of eie-liefde,
WYSHEID of dwaasheid, Verlossing of verdere
Tugtiging; LEWE of dood. Aan julle wie EK MY
uitnodiging gestuur het na MY Gilgal-Fontein van
Draaiende Liefdeskrag, aan julle bring EK MY Lewende
Deuteronomium 30: Die Voleinding van MY Belofte
aan jou, MY Volk! EK IS Barmhartig, maar aan julle wat
MY verwerp en dink julle kan MY voorskryf hoe EK MY
Hande moet gebruik, MY Geregtigheid doen besoeking
oor julle huise wat op sand gebou was met valse
boustene!
Julle sal roep: VADER, VADER! Maar EK sal vir julle sé:
EK ken julle nie! Want julle het julle harte nog meer
teen MY verhard! Julle het NOU die kans om MY
LIEFDE aan te neem en te begin DOEN; en om julle
vrye wil na MY te wend sodat julle gered kan word en
terug kan kom na EWIGE LEWE! VOLG MY SEUN, MY
GELIEFDE SEUN! MY SEUN wat HOMSELF vir JOU
gegee het! Maar julle het nie ‘n benul van die ALLER-
KRAG van die DAAD nie, MY DAAD! Julle wat sé: ‘Hy
het vir my gesterf.’, maar dit terwyl HY LEWEND IS, EK
IS, EK IS vir julle — EWIGLEWEND! Die dood is deur MY
oorwin, maar waarom wil julle steeds die dood kies en
nie die LEWE nie?
MY kneg, voeg die Skrywe van MY Deuteronomium 30
hierin:”
Deuteronomium 30:
30:1EN as al hierdie dinge oor jou kom, die seén en die
vloek wat ek jou voorgehou het, en jy dit ter harte
neem onder al die nasies waarheen JaHWeH jou
Elohey jou verdryf het,

30:2 en jy jou tot JaHWeH jou Elohey bekeer en na Sy
Stem luister net soos ek jou vandag beveel, jy en jou
kinders, met jou hele hart en met jou hele siel,

30:3 dan sal JaHWeH jou Elohey jou lot verander en
Hom oor jou ontferm; en Hy sal jou weer versamel uit
al die volke waarheen JaHWeH jou Elohey jou verstrooi
het.

30:4 Al was jou verstrooides aan die einde van die
Hemele, daarvandaan sal JaHWeH jou Elohey jou

versamel, en daarvandaan sal Hy jou gaan haal.

30:5 En JaHWeH jou Elohey sal jou bring in die Aarde
wat jou vaders in besit geneem het, en jy sal haar in
besit neem; en Hy sal aan jou goed doen en jou
vermenigvuldig meer as jou vaders.

30:6 En JaHWeH jou Elohey sal jou hart besny en die
hart van jou saadlyn, om JaHWeH jou Elohey lief te hé
met jou hele hart en met jou hele siel, dat jy kan
lewe.

30:7 En JaHWeH jou Elohey sal al hierdie vloeke op jou
vyande en op jou haters Ié wat jou vervolg het.

30:8 Maar jy sal weer na die Stem van JaHWeH luister
en al Sy Gebooie doen wat ek jou vandag beveel.

30:9 En JaHWeH jou Elohey sal suiwerheid aan jou
oorvloedig gee in al die werk van jou hand, in die vrug
van jou liggaam en in die vrug van jou vee en in die
vrugte van jou Adamah[adamiet se Aarde]; want
JaHWeH sal weer oor jou ten goede bly wees soos Hy
bly was oor jou vaders,

30:10 as jy na die Stem van JaHWeH jou Elohey luister
om Sy Gebooie en Sy Insettinge te hou wat in hierdie
Boekrol van die Wet geskrywe is; as jy terugkeer tot
JaHWeH jou Elohey met jou hele hart en met jou hele
siel.

Hebreers 8

8 Want Hy berispe hulle en sé: Kyk, daar kom dae,
spreek JaHWeH, dat Ek met die huis van JisraEl en die
huis van JeHiWdah 'n Nuwe Verbond sal sluit,
[JirmeJaH 31:31]

Heb 8:9 nie soos die Verbond wat Ek met hulle vaders
gesluit het op dié dag toe Ek hulle hand gegryp het om
hulle uit die Aarde van Egipte uit te lei nie - My
Verbond wat hulle verbreek het, alhoewel Ek hulle
Besitter (Man) was, spreek JaHWeH. [lirmeJaH 31:32]

Heb 8:10 Maar Sy is die Verbond wat Ek nd dié dae
met die huis van lJisraEl sal sluit, spreek JaHWeH: Ek
gee My Wet in hulle binneste en skrywe Haar op hulle
hart; en Ek sal vir hulle ‘n Elohim wees, en hulle sal vir
My ‘n (een) volk wees. [leshaJaH 8:16; JirmeJaH
31:33]

Heb 8:11 En hulle sal nie meer elkeen sy naaste en
elkeen sy broer leer nie en sé: Ken JaHWeH; want hulle
sal My almal ken, klein en groot onder hulle, spreek
JaHWeH, [JirmelJaH 31:34]

Heb 8:12 want hulle sal My almal ken, klein en groot
onder hulle, spreek JaHWeH; want Ek sal hulle
ongeregtigheid vergewe en aan hulle oortredinge nie
meer dink nie. [JirmeJaH 31:34]



